
Uunga siunnersuut: Atuarfik pillugu Inatsisartut Inatsisaata allanngortinneqarnera  

pillugu Inatsisartut Inatsisaat  

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Aappassaaneerneqarnera 
 

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliap isumaliutissiissummik suliaqarneranut Naalakkersuisut sinnerlugit 

qujavunga.  

 

Ataatsimiititaliami amerlanerussuteqartut siunnersuutip akuersissutigineqarnissaanik 

inassuteqaateqarnerat Naalakkersuisut naammagisimaarlugu maluginiarpaat.  

 

Atuarfik pillugu inatsisip nutarterneqarneranut ataatsimiititaliamik kommunit sinniisaannit 

immikkullu ilinniartitaanermik suliaqartut peqataaffigisaannik isumaginnittussamillu 

pilersitseqqullugit aamma ataatsimiititaliami amerlanerussuteqartut Naalakkersuisunut 

kaammattuutigaat. Tamatuma peqatigisaanik Naalakkersuisut ataatsimiititaliami 

amerlanerussuteqartunit kaammattorneqarput, atuarfik pillugu inatsisip nutarterneqarneranik 

suliaqarnerup ataavartumik ingerlateqqinneqarnissaata qulakkeerneqarnissaa siunertaralugu 

ilinniartitaaneq pillugu isumaqatigiissusiornissaq sulissutigeqqullugu, taamaaliornikkut 

sulineq qinigaaffiup naanerani uneqqunagu. 

 

Tassunga atatillugu atuarfik pillugu inatsisip nutarneqarneranik suliaqaqqinnermut 

kaammattuutit Naalakkersuisunit maluginiarneqarmata nutarterneqarnerani taakku 

peqataatinneqassapput. 

 

Siunnersuummik aappassaaneerinninneq aamma pingajussaaneerinninneq UPA 2026-mit 

UKA 2026-mut kinguartinneqarmat siunnersuutip atuutilerfissaa pillugu Naalakkersuisut 

allannguutissatut siunnersuuteqarmata naggataatigut oqaatigineqassaaq.   

 

 

Taamatut naatsumik oqaaseqarluta allannguutissatut siunnersuut ilanngullugu 

pingajussaaniigassanngorlugu ingerlateqqinneqarnissaa tunaartaralugu Naalakkersuisut 

inassuteqarput. 

 

 

 


